
Helena: O debate sobre como combinar viabilidade eco-
noémica e sustentabilidade no rural galego leva décadas
instaurado na esquerda. E mellor fomentar a iniciativa
econdmica ou debemos asegurar previamente uns niveis
minimos de calidade de vida a populacién para que poida
aflorar o emprendemento? A medida que as fendas rural-
-urbano e intra-rural se amplian, a necesidade de xerar
cofilecemento sobre como reinstaurar o valor das zonas
rurais e envolvelas nun relato que proxecte para o futuro
se torna mais urxente (Lopez Iglesias e Pérez Fra, 2017) e
a urxencia xustificase non s6 por evitar inercias que se
poden ir asentando, mais pola perda de capacidade de
abrir novas vias para o futuro. Moitas analises feitas até
o momento sobre a falta de dinamismo no rural galego
centraronse en examinar procesos econémicos, mudan-
zas de usos do solo ou da paisaxe, mais hai un vacio re-
lativamente ao que iso significou para a cultura, para as
maneiras de vivir da populacién e para a stia capacidade
de reproducilas.

Mario: Un dos valores instaurados nas areas rurais gale-
gas no presente é a extracciéon de materias primeiras. De-
nominase extractivismo un modelo de desenvolvemen-
to centrado na extraccion intensiva de recursos naturais
pouco transformados e orientados para a exportacion. O
extractivismo implica o control sobre os fluxos econémi-
cos e non s6 a extraccion de recursos en si (Dunlap e Ale-
xander, 2023). Centramonos neste texto no caso galego,
mais o fendmeno aqui fica encadrado nun proceso de al-
cance rexional europeo de conversion da natureza nunha
mercadoria, frente a outros modelos en que se entende
como patrimonio. Esta viraxe na maneira de entender
0s recursos naturais como susceptibeis de ser intercam-
biados nos mercados internacionais abriu o camifo para
unha crecente competencia sobre os usos do territorio
e colocou a extraccion intensiva de recursos naturais no
nucleo de desenvolvemento rural nos ultimos anos, que
desde meados dos anos 70 se centrara na conservacion
dos recursos naturais e do turismo (del Marmol e Vaccaro,

2020). O extractivismo é un modelo de desenvolvemento
para a extracciéon continuada de valor e unha caracteris-
tica das redes de producion globais (Ye et al., 2019). Pola
sta natureza, as actividades extractivistas tefien pouca
integracion con outras actividades locais, sempre que
dependen de centros de tomada de decisions afastados
dos lugares onde se realiza a actividade, ben como das
flutuaciéons nos mercados globais de mercadorias.

Nesta conversa aproximamonos aos impactos dos
extractivismos na Galiza tratando as actividades econé-
micas como factos sociais (Bourdieu, 2000). Isto é: po-
mos o foco no contexto histérico, social e cultural dos
lugares onde a extraccion de materias primeiras ¢ mais
intensiva, no que significa para as persoas que habitan
eses lugares, esas relacions de producién e de consumo
e como se adaptan a elas. Valoramos o impacto dos ex-
tractivismos en funcién de se permiten a xente gafar a
vida e reproducir as stas diferentes expresions locais no
tempo (Power, 2013).

Eu (Mario) levo anos pensando en como transitar para
unha economia que amplie o benestar da populacion e ti,
Helena, estudas como a especializacién econémica local
muda as hipoteses de satisfacer necesidades presentes e
futuras. En conxunto, tentaremos nesta conversa facer
un contributo ao que Marina Garcés (2017) sittia como
unha das tarefas intelectuais fundamentais hoxe: reflec-
tir se as formas en que vivimos no lugares mais afectados
polos extractivismos poden considerarse dignas.

O contexto dos extractivismos na Galiza:
historia, dimensions, impacto

Mario: Na Galiza, as minas de ouro e doutros metais fo-
ron esenciais para o desenvolvemento econémico desde
o periodo de influencia romana no territorio. A cidade
de Lucus Augusti (Lugo) tornouse un importante centro
mineiro e comercial que conectaba a Galiza cos mercados
do Mediterraneo. Non obstante, a exploracion intensiva
dos recursos naturais tamén tivo consecuencias negati-
vas para o medio ambiente, como a erosion do solo, a
contaminacién da auga e a perda de biodiversidade. Con
todo, tal vez a mudanza mais importante foi a transfor-
macién da economia local nunha engrenaxe ao servizo
de intereses alleos. No presente, defrontamos un novo
repto: a intensificacion da extraccion de recursos natu-
rais e enerxéticos que inzan de granxas (e6licas, terres-
tres e mais recentemente marifas), reabren minas ou
plantan intensivamente especies de crecemento rapido
como o eucalipto para producir polpa de papel, madeira
ou enerxia a partir de biomasa.

Helena: A desagrarizacién foi o pano de fondo do ex-
tractivismo na Galiza. Nun periodo de sesenta anos
desencadeou procesos de transformacion da estrutu-
ra socioeconémica que no noso contexto de referencia
demoraran mais de cento e cincuenta (Lopez Iglesias,
2016). As cousas rapidas non corren ben. A pesar de que
esa transformacion produtiva acarretou unha acumula-
cién inédita de excedentes, tamén ocasionou profundos
impactos sociais, ecoléxicos, econémicos e culturais. O
campesinato galego pasou a ser incapaz de reproducir o
sistema agrario nas novas condicions sociais e econémi-
cas, que tornaron a stia actividade dependente dos fluxos
do mercado e insumos do exterior (Balboa Lopez, 1990).
Os ultimos dados de emprego mostran que hoxe en dia
s6 4,5% das persoas que traballan no noso territorio o
fan no sector da agricultura (IGE-INE, 2023). Este dado fica
moi perto do 4,2% da media europea en 2020 (EUROSTAT
2020). Na actualidade, e como derivacion dese proceso,
o nivel de riqueza no rural é relativamente baixo, embora
apresente excepcions no tocante a renda disponibel das
familias por causa das remesas enviadas do exterior ou
polo efecto das transferencias a partir do sector publico.

Mario: Penso que o punto de inicio da nova vaga extrac-
tivista pode fixarse en comezos dos anos 2000. Desde o
final da década de 80 e cun sector primario en declive,
a florestacion e o turismo impuxéranse como eixos do
desenvolvemento rural na Galiza. Logo ap6s a recupera-
cion dos prezos dos metais na segunda metade dos 2000,
o turismo foi desprazado como Unica estratexia para a
diversificacion econémica no rural. A aprobacién nese
mesmo ano do Plan Sectorial de Actividades Extractivas
en 2008 e da Lei de Fomento da Implantacion de Inicia-
tivas Empresariais en Galicia en 2017, cofiecida como
«Lei de Depredacion da Galiza», colocou no centro das
politicas de desenvolvemento das areas rurais galegas a
extraccion de recursos como 0s mineiros, enerxéticos ou
florestais, para alén da captacién de financiamento es-
tranxeiro con ese mesmo fin. Todo isto aconteceu ao son
das regulacions europeas para aumentar a competitivi-
dade da industria do continente a través da reducion da
dependencia do exterior (COM, 2023).

Helena: As rexions rurais especializadas no extractivismo
considéranse «periferias extremas», porque incorporan
pouco capital e pouco traballo nos procesos de xeracion
de valor dos bens producidos, o que vai reducindo as po-
sibilidades para que a calidade de vida da populacién se
mantefia ou poida aprimorar como resultado da sta inte-
gracion con outras actividades econémicas (del Marmol e
Vaccaro, 2020). Isto acrecenta as disparidades entre como
vive a populacion nestas zonas e noutras con diferentes

matrices de producion. Por exemplo, a especializacion
na extraccion e non na transformacion de recursos natu-
rais esta asociada a unha capacidade moi limitada para
fixar populacion (Corbelle Rico, 2019), a pesar de que a
imprensa, os colexios de enxefieiros e centros de produ-
cion de cofiecemento como o de Lourizan non deixan de
repetir que a actividade florestal contribtie para frear o
despoboamento.

Non se pode culpar

polo despoboamento

a extension do eucalipto,
mais pode dicirse, iso

si, que non contribuie
para fixar ou atraer
populacion.

E radicalmente falso. Desde 2016 a silvicultura —isto é, a
extraccion de madeira— é a principal actividade dentro
da cadea produtiva. S6 en vinte e dous municipios ga-
legos a silvicultura representaba no 2019 mais de 5% do
PIB. Vinte e un deles eran municipios rurais. A compara-
tiva entre o novo Inventario Forestal Continuo, con dados
dos anos 2019-2020, e o ultimo Inventario Forestal Na-
cional, con dados de 2009 para a Galiza, méstranos que
a superficie de eucaliptais aumentou 44%. Os concellos
rurais, especialmente nas zonas de interior da Coruna
e Lugo concentran os aumentos da superficie florestal
ocupada por esta especie. Moitos deses concellos rurais
cunha maior proporcién da stia superficie ocupada por
plantacions florestais figuran tamén entre os que presen-
tan no periodo un saldo demografico mais negativo (Toxo
Asorei e Arias, 2018). Non se pode culpar polo despoboa-
mento a extension do eucalipto, mais pode dicirse, iso si,
que non contribtie para fixar ou atraer populacion.

Os limites dos extractivismos: a cuestion
da habitabilidade

Mario: Non é s6 que ese modelo de desenvolvemento
non tena capacidade de soster a populacion; alén diso, a
literatura especializada dinos que o extractivismo limita
as hipoteses de reproducion das condicions e dos estilos
de vida: aquilo que denominamos «habitabilidade» (Ter-

luin, 2003). A profundidade das mudanzas externas que
provoca o extractivismo, como o alargamento de proxec-
tos eolicos, mineiros ou de florestacion intensiva podese
avaliar en funcién dos seus efectos sobre os «intereses de
benestar» das persoas, ou o que precisan para levar unha
vida fisica e mentalmente saudabel, ou a capacidade de
seren e de teren aquilo que aprecian (Pols e Romijn, 2017).

Helena: Eu levo anos facendo traballo de campo en areas
galegas moi afectadas pola eucaliptizacion e en xeral a
xente estima a propia calidade de vida como boa. Porén,
hai casos nos que un extractivismo calla atraer outro, de
maneira que nos ultimos anos se activaron protestos so-
ciais. Percibiase unha ameaza directa a aquela calidade
de vida presente e, sobre todo, a futura, pola chegada de
macroparques eoélicos a zonas onde as plantaciéns de
especies florestais de crecemento rapido era xa moi acu-
sada. Os eolicos fixeron con que, contra todo o prognoés-
tico, persoas de concellos rurais con pouco capital social
previo estabelecesen alianzas e comezasen a liderar redes
activistas ao nivel galego mais tamén integradas noutras
ao nivel estatal, co obxectivo de daren continuidade aos
seus estilos de vida.

Mario: Ai é interesante termos en conta o traballo do Ob-
servatorio Eolico de Galicia. Seguramente exista un im-
portante solapamento entre as areas de maior concentra-
cion de aeroxeradores e maior especializacion florestal.
Mesmo asi, os edlicos estan bastante repartidos: hai ven-
toiflas en mais dun terzo dos concellos galegos e tefien
unha presenza especialmente salientabel en concellos
da costa das provincias da Coruifia e de Lugo, e algunhas
areas ligadas as serras do interior galego (Copena Rodri-
guez e Simoén Fernandez, 2022). O problema ¢é a ameaza
acumulada, que acaba producindo un medo social a un
futuro sen alternativas laborais: o florestal ocupa unha
grande parte da superficie municipal e as concesions dos
parques edlicos son a 20-30 anos.

Helena: E medo a falta de opciéns para gafar a vida mais
acho que igualmente importante ¢ esa idea asentada de
que existe pouca capacidade de manobra para mudar iso.
No meu traballo en areas especializadas no florestal en-
contro que os extractivismos impofien unha sensacion
de inmutabilidade. Comeza a crerse que non hai nada a
facer. Mais habitabel é xustamente aquilo que non esta
terminado, que ten hip6teses de evoluir. En zonas rurais
especializadas en actividades florestais repitese unha
percepcién de irreversibilidade que funciona como pro-
fecia autorrealizabel e que reforza o bloqueo.

Hai outros factores sociais que sostefien o status quo
e que son interesantes. O vinculo identitario co monte

¢ grande mesmo entre persoas que non xeren directa-
mente as exploraciéns ou que non moran no lugar. Ese
vinculo esta estreitamente asociado a un tipo de cultura
produtivista da natureza que pode resumirse como «¢
do rural quen mantén a terra dando froitos». Antes eses
froitos serian repolos e batatas, mais agora son eucalip-
tos. Outro aspecto interesante é que o valor da actividade
florestal se asocia a equidade e a distribucién de rendas
anivel local. Que todo o mundo tefia un ferrado, plante e
poida cortar cando precisar constitie un sistema de pro-
teccion social que, a stia vez, opera como reforzo identi-
tario e favorece que se contintie plantando.

Eu pregunto a moita
xente como cre que vai
ser a vida dentro de 25
anos nos seus lugares
de moradia e non son
capaces de o imaxinar:
ven que hai demasiada
incerteza. Cando o son,
conclien que xa non vai
ficar ninguén.

Isto acontece embora exista unha grande insatisfaccion
cos rendementos econémicos obtidos do eucalipto (Ma-
rey Pérez, Rodriguez Vicente e Crecente Maseda, 2007).
Ainda que a situacién non é ideal, as persoas non se ven
capaces de a mellorar. Os imaxinarios de futuro son fata-
listas. Eu pregunto a moita xente como cre que vai ser a
vida dentro de 25 anos nos seus lugares de moradia e non
son capaces de o imaxinar: ven que hai demasiada incer-
teza. Cando o son, concliien que xa non vai ficar ninguén.
Se non hai posibilidade para que un imaxinario propio e
desexabel chegue a se facer realidade algun dia —pois esa
é a funcion guia que cumpren os imaxinarios—, entén
vai desaparecendo e no seu lugar comeza a se reprodu-
cir o equivalente imposto, coas acciéons que tomamos no
presente.

Mario: Resgatando unha afirmacién que fixeches antes,

as consecuencias positivas de satisfacer as necesidades
autonomamente —e de organizarse para facelo— son

numerosas. Alén de producir aprendizaxes sociais pode
mellorar o estado de animo, incrementar a sensaciéon de
competencia, a autopercepcion de eficacia, etc. Precisa-
mente no modelo de agricultura tradicional a diversida-
de de recursos naturais extraidos cubria a maior parte
da demanda de enerxia e de consumo de materiais. Sa-
tisfacian as necesidades dentro dun territorio que ma-
nexaban espacialmente. No modelo agroindustrial, os
recursos extraidos da natureza oriéntanse en exclusiva
para a industria e para o consumo de alimentacion, o que
produce défices en produtos como os cereais, que pode-
riamos producir aqui en vez de os importar. Voltando ao
ambito florestal, a madeira representaba no ano 1990 4%
do total da biomasa extraida na Galiza. No 2016 ficaba xa
en 46% (Soto, 2016).

Helena: E por iso que as repoboaciéns con especies de
crecemento rapido chegaron a Galiza as custas de au-
mentar a conflitividade no medio rural. Atentaban contra
un dos medios de vida basicos para grande parte da po-
pulacion: o aproveitamento do monte para obter pasto,
madeira e outros recursos precisos para o funcionamento
das exploracions agricolas. Relativamente a isto, existe
un amplo consenso nas fontes documentais no ambito
florestal galego: a chegada das plantaciéns florestais,
primeiro de pifieiro e despois de eucalipto, representou
un xiro de 180 graos no relacionamento das persoas co
monte e no tipo de actividades nel realizadas.

Mario: A teoria dinos que os impactos e danos sociais son
irreversibeis desde o momento en que as persoas deixan
de ser capaces de desenvolver unha vida de acordo cos
seus padrons e aspiracions minimas. Esa é a parte social
do desenvolvemento socioeconémico. Sen a dimension
social, o desenvolvemento econémico non se pode dar.
Cando as actividades econémicas reducen as opcions
presentes e futuras das comunidades para axir en busca
desas definicions do que é unha vida desexabel —ou aspi-
racions —, podemos dicir que estamos diante de mudan-
zas que van ser dificeis de reverter. E estamos véndoo.
Moitas persoas perciben que os extrativismos impofien
mudanzas que non se van poder desfacer. As persoas de
Lousame e do Ortegal, por exemplo, e en xeral as afecta-
das de toda a Galiza pola multidon de iniciativas de par-
ques edlicos ou minas, ven que eses proxectos reducen as
hipéteses de definir como van ser as stias propias vidas e
ainda de as reproducir no tempo. Son os limites sociais
dos extractivismos.

«Falta transmitir
cal é a alternativa
Oou COMOo as
combinacions

de distintas
alternativas
permitirian vivir
a xente.»

Conclusion: como mobilizar o inmutabel

Helena: Algiins chamaron a ese ciclo de mobilizacions
contra a Lei de Depredacion iniciado en 2017 o «novo
Nunca Mais». Porén, o «renovabeis si, mais non asi» non
tivo a capacidade aglutinante que tifia tido a protesta
contra a xestion politica da catastrofe ambiental do Pres-
tige. O lema do «Non asi» non parece proxectarse con
forza para o futuro, pois non?

Mario: Falta transmitir cal é a alternativa ou como as
combinaciéns de distintas alternativas permitirian vi-
vir & xente. Eu investigo como se pode mellorar a vida
das persoas abandonando o que chamo de «relixién do
crecemento infinito», que é esa idea de que temos que
producir e consumir mais cada dia para progresarmos.
A ciencia di que reducindo o consumo enerxético e ma-
terial se pode vivir ben, mesmo mellor. Mais hai que de-
mostrar isto e concretizalo no real.

As comunidades
enerxéticas representan
unha opcion prometedora.
Son propietarias e xeren
as stas propias fontes

de enerxia renovabel,
distribuindo a enerxia

de forma igualitaria

entre os seus membros.

Do lado cultural hai ligazéns herdadas a desacoplar.
Algunhas foron aparecendo nesta conversa, como a da
asociacion da identidade do rural a producién. Com-
portamentos como o uso do carro privado ou outros
intensivos en uso de enerxia tefien que deixar de ser
un marcador de status social elevado. Alén disto, e con
especial importancia: hai que facer as alternativas acce-
sibeis. E crucial dar visibilidade e articular mellor as pro-
postas que incorporen unha focaxe mais sustentabel e
equitativa. As comunidades enerxéticas representan, por
exemplo, unha opcién prometedora. Estas comunidades
son propietarias e xeren as stas propias fontes de ener-
xia renovabel, como granxas edlicas ou paineis solares,
e distribuen a enerxia de forma igualitaria entre os seus

membros. Isto non s6 fomenta a autosuficiencia enerxé-
tica, como tamén permite as comunidades controlar os
seus recursos e beneficios. Estas iniciativas poden axudar
a combater o acaparamento de terras e a extraccion de
enerxia non sustentabel, empoderando as comunidades
locais e promovendo unha mellor xestion dos recursos
naturais.

Helena: Aqui temos referentes, alias. Na Galiza existen
proxectos como a cooperativa Nosa Enerxia, con dez anos
de bagaxe, que comercializa e produce enerxia renovabel
para as suas mil socias. En Tameiga hai unha comunida-
de enerxética que produce a enerxia eléctrica de varias
naves industriais e un centro sociocultural xerido pola
Comunidade de Montes. Este tiltimo proxecto esta fun-
cionando ben; replicouse en Moafia e parece que algo pa-
recido vai emerxer tamén en Nigran. Se saltarmos de es-
cala, hai vinte e cinco cooperativas de enerxia renovabel
ao nivel estatal. Som Energia, por exemplo, é un proxec-
to con trece anos de vida e que, grazas 4 impresionante
cifra de 80.000 socias, representa a empresa con maior
dimension do conxunto. Iso si, segundo os seus propios
dados, Som Energia xerou en 2022 apenas 0,025% do to-
tal da enerxia producida no Estado. Son proxectos moi
residuais ainda, mais esta a multiplicarse a variedade de
modelos de autoconsumo e de producion de electricida-
de. Amigos da Terra estimou que para 2030 seria posi-
bel dar resposta practicamente & totalidade da demanda
eléctrica do sector terciario doméstico no Estado espafiol
sO con proxectos de enerxia comunitaria (Alonso Saave-
dra, 2021).

Mario: Se o destino dos recursos xerados é o autoabas-
tecemento e as persoas usuarias finais se organizan para
decidir como satisfan necesidades, o que fas é ampliar
as posibilidades para as persoas poderen modelar a rea-
lidade nun sentido ideal, e para que a mudanza —ou
adaptacion— permaneza. A satisfaccion colectiva de ne-
cesidades favorece as sinerxias e que as necesidades se
ensanchen (Max-Neef et al., 2010). Porque unha cousa é
que esteas ben alimentado, e outra que a alimentaciéon
—por exemplo a través dunha cooperativa de consumo
ou dunha horta propia— che sirva de porta de entrada
para a satisfaccion doutras necesidades como a de expre-
sion (facer valer as tiias ideas contrastandoas coas dou-
tras persoas), de lacer ou de identidade. O facto de certas
necesidades seren satisfeitas grupalmente favorece que
existan guias comuns que incentivan un tipo de compor-
tamento e a problematizacién do mesmo. Multiplica os
nosos recursos para facer a nosa realidade vivibel, mol-
deabel. A resiliencia vén dicir algo parecido: unha condi-
cién necesaria para a sustentabilidade social, ambiental

e econdmica é que exista capacidade de resposta perante
as mudanzas. Para iso acontecer, tes que querer defender
certas estruturas basicas de comportamento, tes que sa-
ber o que che aporta poder satisfacer as tias necesidades
en colectivo. Pode non chegar a concretizarse en cousas
tan especificas como un protesto, mais acho que a prio-
ridade hoxe debe ser abrir vias para que a potencia de
mudanza permaneza.

